
1.         ПРЕДМЕТ

1.1 Со оваа процедура се утврдува начинот на администрирањето на комуналните такси како еден извор на финансирање на ОПШТИНА НЕГОТИНО.
1.2 Со процедурата, се утврдуваат активностите за администрирањето на комуналните такси, утврдени со Законот за комуналните такси. 
2. ПОДРАЧЈЕ НА ПРИМЕНА

2.1 Оваа процедура е наменета за Градоначалникот и општинската администрација во одделението за локални даноци и такси, како патоказ при извршувањето на активностите од оваа област.
2.2 За доследна примена на оваа процедура одговорен е раководителот на одделението за локални даноци и такси.
3. ВРСКА СО ДРУГИ ДОКУМЕНТИ

3.1 Нема.
4. ДЕФИНИЦИИ
4.1 Комунални такси – се давачки што се плаќаат за користење на определени права, предмети и услуги од јавен интерес од локално значење од страна на правно и физичко лице кое врши дејност и од граѓаните. 
4.2 Обврзник на такса - е правно и физичко лице, кое е обврзано да ја плати таксата во рамките определени со закон. 
4.3 Тарифа за комунални такси 
5. ПРОЦЕДУРА 
5.1        општо
              Со процесот на децентрализација, е донесена можноста и обврската како локалните даноци така и комуналните такси да бидат администрирани (утврдување и наплата) од страна на локалната самоуправа како директен корисник на средствата.   
              Овие надлежности на ОПШТИНА НЕГОТИНО се утврдени во Законот за комуналните такси и Статутот на општината, а ги спроведува администацијата применувајќи ги соодветните закони и овие процедури.
5.2 УТВРДУВАЊЕ  И НАПЛАТА НА КОМУНАЛНАТА ТАКСА
5.2.1 Утврдувањето на висината на комуналната такса, е во согласност со Одлуката на Советот на ОПШТИНА НЕГОТИНО за утврдување на висината на комуналните такси, усогласена  со Тарифата за комунални такси од Законот на комунални такси.
5.2.2 Висината на комуналната такса се утврдува во еднакви износи за сите обврзници од иста категорија (иста дејност или занимање).
5.2.3 Исклучок има комуналната такса за фирма, односно назив, која се утврдува по видови на дејности.
5.2.4 Обврската за плаќање на комуналната такса настанува во моментот на користење на правото, предметот или услугата за кое е пропишано плаќање такса. 
5.2.5 Наплатата на комуналната такса се извршува без издавање на решение за одредени видови на комунални такси, таксативно  наведени во член 9 став 2 од Законот за комуналните такси, што значи дека администрацијата на ОПШТИНА НЕГОТИНО за нив, не води постапка за утврдување на висината на комуналната такса, туку овие комунални такси ги наплаќаат други субјекти определени со тарифата комунални такси. 
5.3 ДОНЕСУВАЊЕ НА РЕШЕНИЕ ЗА КОМУНАЛНИ ТАКСИ 
5.3.1 Во ОПШТИНА НЕГОТИНО се донесува решение за утврдување на комуналната такса: 
· за фирма, 
· за  користење на просторот пред деловните простории, 
· за истакнување на реклами, соопштенија и огласи на јавни места. 
5.3.2 Решението го донесува Градоначалникот, со претходно утврдување на висината на комуналната такса од страна на општинската администрација (дадено како Прилог 1 на оваа процедура).
5.3.3 Врз основа на евиденцијата што ја има, ОПШТИНА НЕГОТИНО за секој обврзник на комунална такса за фирма, односно назив и за истакнување на реклами, соопштенија и огласи на јавни места, со решение го утврдува износот на таксата што треба да ја плати и тоа заклучно со 31 март во годината за која се утврдува комунална такса и во тој рок да се достави до носителот на фирмата.
5.3.4 Додека  останатите комунални такси, се определуваат со донесување на  решение по пријава/барање на носителот на фирмата/називот, корисникот на правата, предметите и услугите (Прилог 2) и тоа најдоцна во рок од 30 дена од денот на приемот на пријавата/барањето и во тој рок да се достави до подносителот на пријавата/барањето.
5.3.5 Пријавата/барањето за комунална такса, дадено како Прилог 3 на оваа процедура, уредно пополнета со доказ за платена административна такса, се доставува до архивата на ОПШТИНА НЕГОТИНО.
5.3.6 Во колку се констатира дека за утврдување на висината на комуналната такса не е доволна само пријавата, кон неа треба да се приложат и други потребни документи.

5.3.7 Службеникот кој ја води архивата, ја проверува истата дали е комплетна, целосно и правилно пополнета и врши нејзино заведување и евидентирање во деловодникот. 
5.3.8 По добивањето на архивски број, истата се препраќа до раководителот на одделението за администрирање на даноци и комунални такси.
5.3.9 Раководителот на одделението примената пријава ја евидентира во Интерна книга за евиденција на предмети (интерен деловодник), а потоа ја предава на надлежниот службеник, задолжен за утврдување на висината на комуналната такса.
5.3.10 Откако ќе ги изврши сите активности потребни за утврдување на висината на комуналната такса,  надлежниот службеник врши изработка на решение за утврдување на висината на комуналната такса.
5.3.11 Решението за утврдување на висината на комуналната такса, ги содржи сите елементи пропишани со Законот за општа и управна постапка.
5.3.12 Изработеното решение се доставува до раководителот на одделението за даноци и комунални такси, заради одобрување.
5.3.13 Одобреното решение од раководителот, се доставува до Градоначалникот заради потпишување.
5.3.14 Потпишаното решение со уредна доставница се доставува до подносителот на барањето, во рок утврден со Законот за комунални такси.
5.3.15 Доставувањето е битен фактор за  валидноста на решението, па затоа уредно пополнета доставница и потпишана од подносителот на барањето, е доказ дека доставата е извршена согласно важечките закони и од тој момент почнуваат да течат правата и обврските како за подносителот на барањето, така и за органот кој го донел решението.
5.3.16 Обврзниците на комуналната такса се должни да ја платат во рок од 30 дена од денот на добивањето на решението, освен комуналната такса за истакнување реклама,  соопштение, односно оглас, која се плаќа веднаш.


6. ДОКУМЕНТАЦИЈА

6.1 Прилог 1 – Решение за комуналната такса за фирма со доставница (ОПН-751-101.01)
6.2 Прилог 2 - Решение со доставница (ОПН-751-101.02)
6.3 Прилог 3 – Пријава/барање за решение за комуналната такса (ОПН-751-101.03)                           

